ЯВНА ПОВОЛАНКА 

ЗА ПРИЯВЙОВАНЄ КАНДИДАТОХ ЗА ПОПИСОВАЧОХ
приявйованє у периодзе од 22. юлия (од 7,00 годзин) по 5. авґуст (по 20,00 годзин)

Републични завод за статистику упуцує явну поволанку шицким заинтересованим гражданом же би ше приявели за роботу пописовачох у Попису жительства, обисцох и квартельох 2022. (у дальшим тексту: Попис), хтори ше запровадзи у периодзе од 1. по 31. октобер 2022. року. 

Заинтересовани гражданє ше можу приявиц виключно зоз пополньованьом електронскей прияви на сайтох Републичного заводу за статистику: stat.gov.rs и popis2022.stat.gov.rs.
Задатки пописовачох:
Пописоваче маю обовязку же би скорей початку пописованя були присутни на пейцдньовей обуки, звладали методолоґию Пописа и роботи у апликациї за зозберованє податкох и же би обишли терен зоз инструктором. Од 1. по 31. октобер длужни пописац шицки єдинки попису (квартелї, обисца и особи), на териториї хтора им додзелєна, хаснуюци лаптоп за уношенє податкох до електронских питальнїкох. 
Период анґажованя пописовачох 

од 23. септембра по 31. октобер 2022. року
Надпомнуце: под час обиходзеня терена пред попис и у цеку теренскей реализациї пописа, прерозподзельованє роботного часу ше коньчи у складзе зоз Планом активносцох и може уключовац и роботу прейґ викенда.
Общи условия хтори кандидат треба же би випольнєл:
· державянство Републики Сербиї;

· пребувалїще або приявене пребувалїще у  Републики Сербиї;

· найменєй 18 роки старосци у хвильки пополньованя прияви;
· здобуте найменєй тророчне штреднє образованє;
· же кандидат нє осудзовани, же процив кандидата нє порушане випитованє и же ше процив нього нє водзи виновни поступок.  
Окремни условия хтори кандидат треба же би випольньовал:
· познаванє роботи на рахункару (MS Office, интернет) – предвидзене тестиранє кандидатох;

· можлївост приступа интернету у цеку периода анґажованя.

Зоз вибранима кандидатами заключує ше: 
· Контракт о дочасових и почасових роботох (нєзаняти особи, заняти особи зоз нєполним роботним часом, старосни пензионере) або
· Контракт о дополнююцей роботи (особа хтора занята зоз полним роботним часом при другому роботодавательови)
ВАЖНЕ НАДПОМНУЦЕ: Завод нє одвичательни за евентуалне траценє правох роботно анґажованей особи до чого може дойсц пре пременку його роботноправного статуса и витворйованя надополнєня за роботу (напр: претаргованє виплацованя фамелийней пензиї, надополнєнє за случай нєзанятосци и под.).
Ранґ-лїстина кандидатох хтори ше волаю же би придали документацию и на тестиранє ше обявює  10. авґуста 2022. року на сайтох Завода (stat.gov.rs и popis2022.stat.gov.rs). 

